
Firman Allah  (al-Isrā’:1): 

 

“Maha Suci Allah yang telah menjalankan hamba-Nya (Nabi 

Muhammad ) pada sebahagian malam hari dari Masjid Al-

Haram [di Makkah] ke Masjid Al-Aqsa [di Palestin], yang Kami 

berkati sekelilingnya, untuk memperlihatkan kepadanya tanda-

tanda [kekuasaan dan kebesaran] Kami. Sesungguhnya Allah 

jualah yang Maha Mendengar, lagi Maha Mengetahui.” 

 

 

 

  



 

 

 

 

 

 

Buat kekasih Allah , Penghulu para Rasul  dan Penutup 

sekalian Nabi , Saidina Rasulullah . 

Buat semua para guru, para mashāyikh dan ulama’ Ahli Sunnah 

Wal Jamaah sepanjang zaman dan kurun. 

Buat kedua ibu bapa yang dikasihi: Haji Jalil bin Omar dan 

Hapisah binti Ismail. 

Buat isteri yang dicintai: Suraiya binti Osman, serta anak-anak 

permata hati: Abdurrahman al-Munib, Maryam al-Safiyyah, Sara 

al-Ameena, Ibtisam al-Nafeesa dan Muhammad al-Habib. 

Serta buat semua ahli keluarga, kaum kerabat, saudara mara dan 

seluruh umat Nabi Muhammad . 

Segala pujian hanyalah bagi Allah yang telah memuliakan 

Rasulullah  dengan kurniaan Israk Mikraj. Selawat dan Salam buat 

Baginda  yang telah dimuliakan dan diperlihatkan tanda-tanda 

keagungan dan kemuliaan Tuhannya pada malam Israk Mikraj, juga 

buat ahli keluarga, para sahabat dan pengikut Baginda  yang 

beriman dengan segala perkhabaran Baginda  sehingga ke hari 

Kebangkitan (al-Baʿth) kelak. 

Ammā baʿd: 

Pihak penerbit melahirkan rasa syukur bagi nikmat taufik daripada 

Allah  untuk kami menyempurnakan penerbitan buku berkenaan 

Israk Mikraj ini. Buku ini merupakan sebuah lagi hasil buah tangan 

Dr. Abdullaah Jalil. Penulis membentangkan peristiwa Israk Mikraj 

dari tiga aspek utama iaitu: [i] akidah, [ii] sirah dan [iii] hikmah. Israk 

Mikraj perlu difahami dengan neraca Ahli Sunnah Wal Jamaah agar 

tidak membawa kepada kefahaman yang salah. Hikmah dan 

pengajaran yang dapat diambil dari peristiwa Israk Mikraj ini 

sebenarnya terlalu banyak dan tidak terkira. Namun begitu, penulis 

berusaha untuk menyenaraikan pegangan dan pengajaran penting 

agar Israk Mikraj tidak hanya dilihat sebagai satu sejarah yang telah 

lalu, tetapi juga sebagai panduan untuk menghayati kemuliaan 

Rasulullah dan kepentingan ibadat solat khususnya. Semoga 

pembaca mendapat manfaat sebaik-baiknya dari dari buku ini dan 

akhir kata daripada kami: ”Selamat membaca dan mengambil 

mutiara di dalamnya!.”         

Wisdom Publication 

Segala pujian hanyalah bagi Allah, Yang Maha Mengetahui, lagi 

Maha Mendalam Pengetahuan-Nya. Selawat dan Salam buat 

junjungan mulia kita, penghulu para Nabi dan Rasul, Saidina 

Muhammad , juga buat ahli keluarga, para sahabat dan serta 

sesiapa yang mengikut Baginda  dengan penuh ketekunan dan 

ketilitian sehingga Hari Kiamat. 

Ammā baʿd: 

Penulis memanjatkan kesyukuran kepada Allah  di atas nikmat-

Nya buat penulis untuk menyiapkan buku ”Israk Mikraj: Aqidah, 

Sirah dan Hikmah” ini. Idea penulisannya bermula apabila penulis 

berpeluang untuk bertalaqqi kitab ”Al-Anwar al-Bahiyyah” karangan 

al-ʿAllāmah al-Sayyid al-Muḥaddith Dr. Muhammad bin al-Sayyid 

ʿAlawī al-Mālikī di bawah bimbingan al-Marhum Sheikh Ahmad 

Fahmi Zamzam al-Banjarī al-Nadwī al-Mālikī. Penulis menyediakan 

kitab ini bagi menyediakan asas untuk pembaca memahami tentang 

Israk Mikraj dengan lebih mendalam dan sistematik secara berkitab. 

Kitab ”Al-Anwar al-Bahiyyah” adalah merupakan rujukan utama bagi 

susunan isi kandungan buku ini. Melalui pengajian secara berkitab, 

manfaat yang diperolehi oleh seorang penuntut ilmu itu akan lebih 

besar dan kekal berterusan. Semoga Allah  menerima hasil usaha 

penulis ini sebagai amalan soleh dan memanfaatkan pembaca 

dengan buku ini serta memaafkan segala kekurangan yang berlaku 

dalam usaha menerbitkan buku ini. Segala pujian hanyalah untuk-

Nya. Ya Allah, terimalah dan berkatilah!. Āmīn. 

Dr. Abdullaah Jalil  

